
li fiha Adam majindaħal xejn. L-istorja ta' Adam marid li 
jibgħat 'l ibnu l-ġenna tal-art, naqrawha fi ktieb ieħor qadim li 
jismu Il ħajja ta' .4dam u EVlL. Jista jkun li minn din l-istorja 
ttieħdu xi xniexel biex aktar iżejjnu l-istorja tas-Salib II aktar 
ikabbru l-għaġeb tas-siġra tas-salib. 

Hu xinħu din l-istorja kienet miżmuma f'dawk iż-żmenijiet 
b'għożża kbira, għax naqrawha fil-kotba ta' għorrief magħrufin 
għall-għerf u għat-tjieba tagħhom. Daħlet saħansitra fit-talb 
tal-Knisja. Fl-innu tal-Matutin tal-festa tas-Salib, nhar 1-14 ta' 
Settembru, ngħidu: 

... Alla .............. . 
ried mis-siġra li qatlitna 
il-ħlas joħroġ ta' saħħitna. 

Biex is-saħħa hekka tiġina 
mnejn il-mewt ħarġet għalina.* 

Jiġifieri, s-siġra li ġebitilna l-mewt bid-dnub ta' Adam, 
radditilna l-ħajja bil-mewt ta' Kristu. 

B' xhieda ta' ġieħ lejn il-Knisja ridt inġib hawn din l-istorja 
żgħira. 

P. P. SAYDON • 

• Ara L. MIFSUD-TOMMASI, L-inni mqaddsa, faċċ. 99. 

GHANJA 
Iridu din qalbi joqtluli, 
U qalb oħra jridu jġibuli

Mhux qalb ommi, 
Mhux qalb bħal din, 

Li tagħtni sa 'ssa ġo fommi 
Kliem ta' mħabba u mibegħda maltin; 

Le, qalb oħra, barranija! 
Qalb li qatt u qatt ma ħabbtet 

F'sider ta' malti ħija 

Iżda jien jekk din qalbi joħduli, 
Għal xejn qalb oħra jġibuli, 

Għax ma' qalbi, 
Jekk darba tmur, 

Magħha tmur saħti, imur nifsi, 
Tmur ruħi! u jiena mmut. 

